
Cieng Daih’it Cungjcwz

Diuz daih’it Vih gyagiengzhong vahsaw siujsoq minzcuz, bauj-cang gak siujsoq minzcuz ndaejswyouz sawjyungh caeuq hwngfatvahsaw bonj minzcuz, gohyoz baujhohcaeuq hwngfat vahsaw siujsoq minz-cuz, doidoengh gak minzcuz vwnzvadoengzcaez mwnhoengh, coicaenhminzcuz doxgiet baenaj, gaengawq
《Aen Fap Gagguenj Dieg MinzcuzCunghvaz Yinzminz Gunghozgoz》
《Aen Fap Vahsaw Guekgya Doeng-yungh Cunghvaz Yinzminz Gung-hozgoz》 daengj faplwd、 hingzcwngfapgvi, giethab gij saedcaeq swcigihraeuz, ceiqdingh aen diuzlaeh neix.

Diuz daihngeih Hagsib sawj-yungh、yenzgiu baujhoh gak cungjvahsaw siujsoq minzcuz caeuq guenj-leix vueddoengh ndaw ranghdieghingzcwng bonj swcigih habyungh aendiuzlaeh neix.
Diuz daihsam Hong vahsawsiujsoq minzcuz wngdang genhciz gijyenzcwz ciuq saedsaeh guh、faenloihdazyinx、gaenxmaenx onjdangq、goh-yoz baujhoh、ciuqfap guenjleix, aeueiqgij eiqnyienh gak minzcuz bingzdaengjyungh vahsaw caeuq gij gvilwd vahsawhwngfat.
Diuz daihseiq Swcigih youqgwnz giekdaej doengjit doigvangqcaeuq sawjyungh vahsaw guekgyadoengyungh, gujli caeuq haeujcoenghyouq dieg Bouxcuengh comzyouqyungh gij vahsaw Bouxcuengh youz

《Fueng’anq Sawcuengh》 doekdinghndaej guekgya baecinj haenx.Sawjyungh gij vahsaw Boux-cuengh 《Fueng’anq Sawcuengh》doekdingh, mbouj gaz daengz gakdieg yungh Vahcuengh bonjdiegcaeuq vahsaw siujsoq minzcuz wnqdangdieg.
Diuz daihhaj Aen yinzminzcwngfuj yienh gaep doxhwnj wngdang

nab hong vahsaw siujsoq minzcuzhaeuj ndaw gveihva gozminz ginghcicaeuq sevei hwngfat, lied gij cienzhong vahsaw siujsoq minzcuz haeujndaw yawhsuenq bonjgaep, laebhwnjaen gihci cwngfuj cingjdaej suenqvehhabdangq、cawjguenj bouhmonz fucwz、mizgven bouhmonz boiqhab、sevei gakgyaiq caeuqfaenh gij hong vahsawsiujsoq minzcuz, gyagiengz dazyinxcaeuq guenjleix hong vahsaw siujsoqminzcuz.
Diuz daihroek Aen bouhmonzcawjguenj hong vahsaw siujsoqminzcuz yinzminz cwngfuj yienh gaepdoxhwnj fucwz guenjleix caeuqgamduk gij hong vahsaw siujsoqminzcuz ndaw ranghdieg hingzcwngbonjfaenh.Doenghgij bouhmonz yinzminzcwngfuj yienh gaep doxhwnj lumj-baenz minzcuz、 gyauyuz、 vwnzva、sinhvwnz okbanj gvangjden wngdangyouq ndaw gvaengxlaengx cizcwzbonjfaenh guh ndei hong vahsawsiujsoq minzcuz.
Cieng Daihngeih Hag-

sib Caeuq Sawjyungh

Diuz daihcaet Gak gaep yinz-minz cwngfuj gujli caeuq haeujcoenghyouq dieg siujsoq minzcuz comzyouqsawjyungh vahsaw siujsoq minzcuz,coicaenh cienzboq caeuq wngqyunghvahsaw siujsoq minzcuz, doicaenhvahsaw guekgya doengyungh caeuqvahsaw siujsoq minzcuz doxhuzhwngfat.
Diuz daihbet Swcigih aenbouhmonz cawjguenj hong vahsawsiujsoq minzcuz wngdang caeuqdoenghgij bouhmonz minzcuz、gyauyuz、 vwnzva、 gunghyez nemsinsizva daengj gyagiengz guhgveihfanva、 byauhcunjva、 sinsizvavahsaw siujsoq minzcuz, laeb caez-cienz aen dijhi gveihfan byauhcunjvahsaw siujsoq minzcuz, ceiqdingh gijbyauhcunj giekdaej gveihfan vahsawsiujsoq minzcuz sevei wngqyunghcaeuq sinsizva gaenjyungh, laeb aencidu saemjdingh fatbouh gij swzmoqsuzyij vahsaw siujsoq minzcuz.
Diuz daihgouj Gak gaep yinz-minz cwngfuj gujli caeuq haeujcoenghdoengh aen youwzyenz、cunghsiujyozdieg siujsoq minzcuz comzyouq miz

diuzgienh roxnaeuz aen youwzyenz、cunghsiujyoz hagseng siujsoq minzcuzhaemq lai haenx aeu vahsaw guekgyadoengyungh caeuq vahsaw siujsoqminzcuz song vahsaw sonhag.
Diuz daihcib Gujli caeuqhaeujcoengh doengh aen gauhdwngjyenyau minzcuz、swhfan daengj mizdiuzgienh haenx, ndalaeb gij cienniebcaeuq gocwngz yungh daengz vahsawsiujsoq minzcuz, lumjbaenz vwnzyoz、gyauyuz、 yisuz、 fanhoiz、 gvangjboyingjsi, gauhdwngj yenyau wnq mizdiuzgienh ndaej hailaeb gij cienniebcaeuq gocwngz gvendaengz vwnzyozvahsaw siujsoq minzcuz.
Diuz cib’it Swcigih yinzminzcwngfuj aen bouhmonz cawjguenjgyauyuz wngdang ceiqdingh aengveihva gungganq lauxsae songvahsaw rox vahsaw guekgya doeng-yungh caeuq vahsaw siujsoq minzcuz,laeb aen doih lauxsae song vahsawcungj rox、yozgoh boiqdauq、hab’wngqyienhdaih son’gyauq aeumiz.
Diuz cibngeih Aen yinzminzcwngfuj dieg siujsoq minzcuz comz-youq dizcang caeuq gujli gak minzcuzganbu doxhag vahsaw, vih doengzseizyungh vahsaw guekgya doengyunghcaeuq vahsaw siujsoq minzcuz caep-hengz goengsaeh cauh’ok diuzgienh.Gij bouhmonz cawjguenj hongvahsaw siujsoq minzcuz nem doengh-gij bouhmonz aen yinzminz cwngfujdieg siujsoq minzcuz comzyouq, lumj-baenz minzcuz、 gyauyuz、 yinzlizswhyenz caeuq sevei baujcang daengj,wngdang nab ganbu hagsib vahsawguekgya doengyungh caeuq vahsawsiujsoq minzcuz song vahsaw haeujndaw gveihva hong bouhmonz bonj-faenh, doiq gyoengq ganbu youq aengangjvei aeu miz vahsaw guekgyadoengyungh caeuq vahsaw siujsoqminzcuz song vahsaw naengzlig neixguh ndei gungganq.
Diuz cibsam Miz gij cingzhingzlajneix yiengh ndeu, wngdangdoengzseiz yungh Sawgun gveihfancaeuq gij Sawcuengh youz 《Fueng-anq Sawcuengh》 doekdingh ndaejguekgya baecinj haenx:(It) Aenyaenq、baizbenj gozgyahgihgvanh、swyez danhvei、yinzminzdonzdij;(Ngeih) Gij mingzcoh cwngvuvangjcan、cwngbau swcigih yinzminz

cwngfuj;(Sam) Gij mingzcoh cwngvuvangjcan、cwngbau yinzminz cwngfujaen si laeb gih、yienh (si、gih) diegBouxcuengh comzyouq;(Seiq) Gij cingzhingz wnq faplwd、fapgvi gvidingh.Youq ndaw ranghdieg hingzcwngswciyen、aen yienh yiengjsouh swciyendakdaih、 minzcuzyangh miz gijcingzhingz gvanj gonq, ndaej doengz-seiz yungh cihsaw siujsoq minzcuzcawjdaej dangdieg.
Diuz cibseiq Goengminz siujsoqminzcuz cungj miz gij gienzleih yunghvahsaw bonj minzcuz daeuj guhdajgauq. Yinzminz fazyen、yinzminzgenjcazyen youq dieg siujsoq minzcuzcomzyouq roxnaeuz lai minzcuz caemhyouq, wngdang yungh gij vah dangdiegdoengyungh daeuj saemjleix caeuqgenjcaz anqgienh. Doiq boux caeuq-faenh dajgauq mbouj rox vahsawdangdieg doengyungh, wngdang bangde fanhoiz. Yinzminz fazyen、yinzminzgenjcazyen wngdang gaengawq saed-caeq aeumiz, youq ndaw faenzsawfaplwd yungh cungj ndeu roxnaeuzgeij cungj cihsaw dangdieg doeng-yungh.
Diuz cibhaj Ceksaw sonhag、gvangjbo yingjsi、dozsaw bauganh、vangjloz、 vwnzyi biujyienj、 goeng-gungh fugsaeh daengj yungh vahsawsiujsoq minzcuz seiz, wngdang yunghgij vahsaw siujsoq minzcuz gveihfan.
Diuz cibroek Sojmiz danhveicaeuq bouxvunz cungj mbouj ndaejmiz gij hingzveiz lajneix gaz daengzhagsib roxnaeuz sawjyungh vahsawsiujsoq minzcuz:(It) Luenh gaij、 gyangqdaemqvahsaw siujsoq minzcuz;(Ngeih) Lanz bouxwnq hagsibroxnaeuz sawjyungh vahsaw siujsoqminzcuz.
Diuz cibcaet Doengh aengoenggungh fugsaeh gihgou lumjbaenzgyaudoeng daehyinh、 veiswnghgiswngh、gunghsangh、yinzliz swhyenzcaeuq sevei baujcang、suivu、gungh-anh、swhfaz hingzcwng、youzcwng、dunghsin、ginhyungz daengj wngdanggaengawq saedcaeq aeumiz, daezhawjvahsaw guekgya doengyungh caeuqvahsaw siujsoq minzcuz song vahsawfugsaeh.

（cienj banj daihcaet）

